
MEHNATGA HAQ 
TOʻLASHNING MOHIYATI VA 
ULARNI HISOBGA OLISHNING 
ASOSIY VAZIFALARI

Anvar Raximov Maxmarasulovich
Toshkent davlat yuridik universiteti moliya iqtisod boʻlimi boshligʻi

Annotatsiya. Ushbu maqolada mehnatga haq to‘lashning iqtisodiy mohiyati, uning nazariy asoslari hamda buxgalteriya 
hisobida aks ettirilishining asosiy vazifalari yoritilgan. Mehnat va ish haqi tushunchalarining klassik iqtisodiy nazariyalar, 
xususan Adam Smit va David Rikardo qarashlari asosida shakllanishi tahlil qilingan. Shuningdek, mehnatga haq to‘lash 
tamoyillari, ish haqi tizimlari va shakllari, ularni davlat tomonidan tartibga solish masalalari ko‘rib chiqilgan. Maqolada 
mehnat haqi hisobining buxgalteriya hisobi tizimidagi o‘rni, uning nazorat va tahlil funksiyalari, xalqaro moliyaviy hisobot 
standartlariga o‘tish sharoitida mehnatga haq to‘lash hisobini takomillashtirish zarurati asoslab berilgan.

Kalit soʻzlar: mehnat, ish haqi, mehnatga haq to‘lash, buxgalteriya hisobi, mehnat unumdorligi, ish haqi fondi, mehnat 
resurslari.
Abstract. This article examines the economic essence of wages, their theoretical foundations, and the main tasks of 
payroll accounting within the accounting system. The study analyzes classical economic theories, particularly the views 
of Adam Smith and David Ricardo, regarding labor and wages as key factors in value creation. Special attention is given 
to the principles, forms, and systems of remuneration, as well as to state regulation of wage relations. The role of payroll 
accounting in ensuring control, transparency, and effective analysis of labor resources is highlighted. The article also 
substantiates the need to improve payroll accounting practices in the context of transitioning to international financial 
reporting standards.

Key words: labor, wages, remuneration, accounting, labor productivity, payroll fund, labor resources.
Аннотация. В статье раскрывается экономическая сущность оплаты труда, ее теоретические основы и основные 
задачи учета заработной платы в системе бухгалтерского учета. Проанализированы взгляды классиков 
экономической теории, в частности Адама Смита и Давида Рикардо, на роль труда и заработной платы в 
формировании стоимости. Особое внимание уделено принципам оплаты труда, формам и системам заработной 
платы, а также вопросам государственного регулирования трудовых отношений. Рассмотрены особенности 
учета заработной платы, его значение для контроля и анализа использования трудовых ресурсов, а также 
необходимость совершенствования учета оплаты труда в условиях перехода к международным стандартам 
финансовой отчетности.

Ключевые слова: труд, заработная плата, оплата труда, бухгалтерский учет, производительность труда, фонд 
заработной платы, трудовые ресурсы.

K I R I S H
Soʻngi paytlarda mamlakatimizning iqtisodiy va ijtimoiy rivojlanishida korxonalar oʻz xodimlari oldida 

mehnatga haq toʻlash boʻyicha hisob-kitoblarni oʻz vaqtida, toʻliq hamda asosiysi haqqoniy amalga oshirilishi 
muhim ahamiyat kasb etadi, zero oʻzaro hisob-kitoblarni aniq va oʻz vaqtida tashkil etilishi xoʻjalik subʻektlari 
debitorlik va kreditorlik qarzlarining kamaytirish imkoniyatini yaratadi hamda iqtisodiyotimizni tez va barqaror 
surʻatlar bilan oʻsishini ta’minlaydi.

Prezidentimiz taʻkidlaganlaridek, xalqimizning hayot darajasini yuksaltirish uchun mehnatga munosib haq 
toʻlash tizimini shakllantirish va yaratish hamda aholi real daromadlarini oshirishimiz zarur. Jahon amaliyotiga 

asoslanib, eng kam oylik ish haqi miqdorini belgilash tizimini qayta koʻrib chiqish, soliqlar, yigʻimlar hamda 
boshqa toʻlovlarning eng kam ish haqi miqdori bilan bogʻliq boʻlishini bekor qilishimiz zarur.	

Soʻnggi yillarda mamlakatimiz iqtisodiyotining jahon bozoriga integratsiyalashuvi jarayoni izchillik bilan 
amalga oshmoqda. Jumladan, amalga oshirilayotgan ijtimoiy-iqtisodiy islohotlar iqtisodiyotning barcha 
tarmoqlari va soxalarida ishlab chiqarish samaradorligini oshirish orqali uzoq muddatli barqaror iqtisodiy oʻsishni 
ta’minlashga qaratilgan. Oʻzbekistonning jahon biznesiga integratsiyalashuvi xalqaro investorlarga hamkorlik 
qilish uchun qiziqish uygʻotgan mahalliy xoʻjalik yurituvchi subʻektlarning moliyaviy hisobotlarini xalqaro 
standartlar talablari asosida tushunarli, shaffof, ishonchli va aniq holatda umumeʻtirof etilgan qoidalarga muvofiq 
taqdim etilishi zaruratini keltirib chiqarmoqda. Bu esa siyosiy va makroiqtisodiy barqarorlikni ta’minlashda 
investitsiya siyosatini takomillashtirish va xorijiy investitsiyalarni jalb etish maqsadida xalqaro standartlar 
boʻyicha buxgalteriya hisobi va audit soxalarida qator ijobiy ishlar amalga oshirilishi zarur. Respublikamizda 
sodir boʻlayotgan iqtisodiy jarayonlarda bevosita buxgalteriya hisobi, statistika, moliyaviy hamda iqtisodiy tahlil 
va audit muhim ahamiyat kasb etadi. Bu kabi ma’lumotlarni  buxgalteriya hisobi toʻgʻri va aniq boʻlishi yetkazib 
berishi darkor. Moliyaviy hisobotlarning xalqaro standartlariga oʻtish esa buxgalteriya hisobini ham tubdan isloh 
qilishga olib keladi.

M A V Z U G A  O I D  A D A B I Y O T L A R  S H A R H I
Inson resurslarini boshqarish bo‘yicha nazariyalar ko‘plab olimlar tomonidan ishlab chiqilgan. Motivatsiya 

nazariyalari, xususan, Maslou va Gersberg modellari xodimlarning motivatsiyasini oshirish va ularni bir guruhga 
birlashtirishda samarali vosita sifatida e’tirof etiladi. Nazariy menejment falsafasi xodimlarni guruhlashni 
strategik vazifa deb qaraydi, bu bilan korxona samaradorligi oshadi. Xodimlarni boshqarish tizimining samarali 
amalga oshirilishi har bir xodimning o‘z vazifalarini samarali bajarishi va korxonaning umumiy maqsadlariga 
yo‘naltirilishi uchun muhim ahamiyatga ega.

T A D Q I Q O T  M E T O D O L O G I YA S I
Ushbu maqolada tadqiqot abstract-tanqidiy fikrlash va  miqdoriy usullarga asoslanganShuningdek muallif 

tomonidan tanqidiy fikrlash va tahlil orqali vaziyatlar o‘rganilingan.

T A H L I L  V A  N A T I J A L A R
Bizga ma’lumki, har qaysi ishlab chiqarish jarayoni insoniyatni ma’lum bir ehtiyojini qondirishga 

qaratilgandir. Har bir ishlab chiqarish turi sodir boʻlishi uchun mehnat predmeti hamda qurollari bilan birgalikda  
inson mehnatini birlashuvi zarurdir.

Kadrlar korxonada mehnat bilan band bo‘lgan hamda korxona shaxsiy tarkibiga kiruvchi turli kasbiy 
malakaviy guruhlardagi xodimlar majmuasidir. Mehnat – har bir shaxs va umuman jamiyat ehtiyojlarini qondirish 
uchun zarur bo‘ladigan moddiy va ma’naviy ne’matlar yaratish sohasidagi maqsadga muvofiq faoliyatdir. Mehnat 
- insonda mavjud ong ma’naviyat bilan uning jismoniy imkoniyatlarining birlashishi tufayli yuzaga keladi. Moddiy 
ishlab chiqarish jarayonini tadqiq qilish asosida shunday fikrga kelish mumkinki, mehnat avvalo, inson bilan 
tabiat o‘rtasidagi sodir bo‘ladigan shunday jarayonki, unda inson o‘z faoliyati bilan o‘zi va tabiat o‘rtasidagi 
moddalar almashinuvini bevosita ifodalaydi, tartibga soladi va nazorat qiladi.

Mehnat toʻgʻrisidagi nazariyaning rivojlanishiga ingliz iqtisodchi olimi Adam Smit katta hissa qoʻshdi. Uning 
«Xalqlar boyligining tabiati va sabablari toʻgʻrisida tadqiqot» nomli asosiy asarida bayon qilinishicha, mamlakat 
boyligi moddiy ishlab chiqarish mahsulotlari bilan belgilanadi. A.Smit mehnat unumdorligi oshishining sharti deb, 
mehnatning taqsimlanishi va ishlab chiqarish ixtisoslashuvining chuqurlashtirilishini bilgan. Mahsulotlarning 
hajmini esa ishlab chiqarishda qatnashadigan aholining ulushiga va undagi mehnat unumdorligiga bogʻliq deb 
hisoblagan.

Siyosiy iqtisodning klassik maktabining yirik namoyandasi David Rikardoning  ilmiy asarlarida qiymatning 
mehnat nazariyasiga oʻtilishni va mehnatni qiymatning yagona manbaii deb yozadi. D. Rikardo «Siyosiy iqtisod 
va soliq solish asoslari» asarida shunday deydi: «Tovaming qiymati yoki u ayirboshlanayotgan birorta boshqa 
tovarning miqdori uni ishlab chiqarish uchun sarflangan mehnatga toʻlanadigan koʻproq yoki kamroq haqqa 
emas, balki shu mehnatning nisbiy miqdoriga bogʻliq boʻladi»[1].

Mehnat toʻgʻrisidagi nazariya ikki asosga tayangan, ular:
1. Abstrakt inson mehnati tovarlar qiymatining yagona manbaii hisoblanadi.
2. Ishchi kuchi - insonning oʻz qiymatidan koʻproq qiymat yaratadigan mehnat qobiliyatidir, A.Smit, D.Rikardo 

oʻz muxolifi boʻlgan fransuz iqtisodchisi Jan-Batist Seyning xizmatlarini yuqori baholab, unga quyidagicha 
taʻrif beradi: «Yevropa qitʻasida Smitning prinsiplarini toʻgʻri baholagan va birinchi boʻlib qoʻllagan iqtisodchi 
olimlardan, yozuvchilardan biri boʻlgan. U Yevropadagi millatlani ushbu maʻrifatli va xayrli taʻlimotning prinsiplari 

bilan tanishtirish maqsadida hammadan koʻra koʻproq harakat qilgan, shuningdek, fanga mantiqliroq hamda 
ibratliroq tartib kirita olgan va fanni koʻplab oʻziga xos, aniq va chuqur tadqiqotlar bilan boyita olgan shaxsdir»[2].

Abstrakt mehnat deb, insonning bir xil tafovutlardan holi boʻlgan mehnatini, inson ishchi kuchining fiziologik 
maʻnodagi sarflanishi hisoblanib, tovarlar qiymatini hosil qiladigan mehnat tushuniladi. Aniq mehnat esa isteʻmol 
qiymatlarini yaratadigan inson - ishchi kuchining maqsadga muvofiq, alohida shaklda sarflanishidir.

Hozirgi zamon iqtisodiyot nazariyasida ayrim mualliflar (jumladan, «Ekonomiks» darsliklarida, V.D.Kamaev 
rahbarligida nashr etilgan «Iqtisodiyot nazariyasi» darsligi va boshqalarda) [3] ish haqini mehnat narxi sifatida, 
ayrimlari esa[4] mehnat bozoridagi talab va taklifning muvozanat narxi sifatida talqin etadilar. Bunda ular 
asosan bozorda mehnat sotiladi degan bizningcha noto‘gʻri tushunchaga asoslanishadi. Mehnat haqi bu 
jamiyat ko‘lamida milliy daromadning ishchilar va xizmatchilar o‘rtasida ular mehnatining miqdori va sifatiga 
muvofiq taqsimlanadigan hamda shaxsiy iste’moli maqsadlari uchun foydalaniladigan qismidir. Ish haqini 
tashkil etish va ularni shakllantirishdan asosiy maqsad barcha xodimlarni ish haqi yakka va kollektiv mehnat 
natijalariga to‘gʻridan-to‘gʻri bogʻliq bo‘lishiga erishishdan, mahnatga haq to‘lashga tekischilik elementlarini 
bartaraf etishdan iborat.

O.Bobojonov va K.Jumaniyozovlarning fikricha «inson oʻz extiyojlarini qondirish uchun ham mehnat 
qiladi. Natijada ma’lum bir mahsulot (ish, xizmat)lar yaratiladi. Ushbu yaratilgan mahsulot  (ish, xizmat)larni 
ishlab chiqarish xarajatlari mehnat predmetlari sarfi, mehnat qurollarini yeyilishi va ishchi kuchiga toʻlangan 
haqdan tashkil topadi. Hamma mahsulot(ish, xizmat)larning tannarxini bir qismini mehnat haqi xarajatlari tashkil 
qiladi. Binobarin, inson mehnatiga beriladigan haqni toʻgʻri taʻyinlanishi yaʻni uni barcha zaruriy extiyojlarini 
qondiradigan darajada boʻlishi, insonni yanada samarali mehnat qilishga undaydi. Bu esa ishlab chiqarilayotgan 
mahsulot sifatiga, uni tannarxiga va natijada ishlab chiqarish samaradorligiga bevosita taʻsir koʻrsatadi. Inson 
oʻz mehnati bilan ishlab chiqarish jarayonida qatnashadi. Mehnat bir tomondan ishlab chiqarish jarayonini 
amalga oshirishning zaruriy sharti boʻlsa, ikkinchi tomondan inson uchun daromad olishning asosiy manbaasi 
hisoblanadi»[5].

Bilamizki, Oʻzbekiston Respublikasining Mehnat Kodeksi Respublikamizda mehnat munosabatlarini 
tartibga soluvchi asosiy hujjat hisoblanadi. Kodeksining 153 - moddasiga koʻra «Mehnat haqining miqdori ish 
beruvchi bilan xodim oʻrtasidagi kelishuvga binoan belgilanadi. Mehnat haqi qonun hujjatlari bilan belgilangan 
eng kam miqdordan oz boʻlishi mumkin emas va uning eng koʻp miqdori biron bir tarzda cheklanmaydi»[6].

Izlanishlarmiz natijasida, mehnatga quyidagicha taʻrif berish mumkin degan fikrga keldik: mehnat bu-inson 
tomonidan ma’lum bir maqsadda amalga oshirilayotgan harakatdir. Mehnat haqi esa insonni bajargan ishiga 
yoki sarflagan vaqtiga qarab toʻlanadigan haqdir.

Izlanishlarimizga koʻra, mehnatga haq toʻlashning quyidagi tamoyillari mavjud: 
1. Ishlab chiqarish va mehnatning samaradorligi oʻsishi hisobiga real ish haqi 
miqdorini oʻsishi.
2. Mehnat unumdorligini o‘sish darajasini ish haqining o‘sish darajasidan yuqori bo‘lishi.
3. Xodimning korxona faoliyatining natijalariga qo‘shgan hissasi bo‘yicha ish haqining differensiyalash. 
4. Mehnatiga yarasha ish haqini belgilash.
5. Mehnatga haq to‘lashni davlat tomonidan tartibga solinishi.
6. Mehnat bozori ta’sirini hisobga olish.
Oʻylashimizcha, mehnat haqining turi, tizimlari va shakli, ustama haqlari, qoʻshimcha toʻlovlar, 

ragʻbatlantirishlar hamda mukofotlar koʻrinishidagi toʻlovlar ish beruvchi bilan ishlovchi oʻrtasida tuzilgan 
shartnomalarda va ish beruvchi tomonidan xodimlarning vakillik organi, shuningdek kasaba uyushmasi 
qoʻmitasi  bilan hamkorlikda qabul qilinadigan  tegishli hujjatlar bilan belgilanadi. Mehnat haqi asosan pul 
shaklida beriladi, ayrim hollarda, Oʻzbekiston Respublikasi qonun hujjatlarida belgilangan hollarda natura 
shaklida toʻlanishi mumkin.

Har bir mehnat turi uning shaklidan qat’iy nazar uni tashkil etishni talab etadi. Ma’lumki mehnatni tashkil etish 
eng avvalo xoʻjalik sub’ekti yoki tashkilot miqiyosida chegaralangan boʻladi. Xoʻjalik subʻektida mehnatni tashkil 
etish, mehnat resurslaridan samarali foydalanishga yoʻnaltirilgan chora - tadbirlar yigʻindisini oʻzida mujassam 
etadi. Mehnatni tashkil qilishning  quyidagi vazifalari quyidagilardir: hamkorlik, boʻsh ish joylarini tashkil etish va 
xizmat koʻrsatish, ragʻbatlantirish va tartibga solish, mehnat shart – sharoitlar yaratish va boshqalar. Mehnatni 
tashkil etishning obʻekti boʻlib, mehnat jamoasidagi xodimlarning mehnati hisoblanadi.

Bilamizki, mehnat haqi hisobi - buxgalteriya hisobi tizimining operativ va aniq ma’lumotlarni talab qiluvchi 
eng muhim va qiyin sohasidir. Ishchilar miqdorining oʻzgarishi, ish vaqtining sarflanishi, ish haqi va ularning 
turlari hamda ishchilarning toifasi boʻyicha, shuningdek mehnatga haq toʻlash fondidan tashqari amalga 
oshiriladigan boshqa toʻlovlar tashkilotning har bir ishchisi bilan hisob-kitoblar, mehnatga haq toʻlash fondi kabi 
operatsiyalar buxgalteriya hisobining mehnatga haq toʻlash hisobi tizimida aks ettiriladi. Bizga ma’lumki, bu 
ma’lumotlar asosida mehnat resurslaridan foydalanish, mehnatning unumdorligi, ish haqi fondining sarflanishi, 
ishchilar soni va boshqalar boʻyicha rejaning bajarilishini nazorat shu ma’lumotlar asosida amalga oshiriladi.

A.Golovachevaning fikricha, mehnatga haq toʻlashni tashkil qilishning  bir qancha vazifa va tamoyillari 
mavjud:

“1. Takror ishlab chiqarish vazifasi. U mehnatkashlarni, ularning oila a’zolarini farovonligini ta’minlashga 
qaratilgan. Bunday inson ehtiyojlarining oshib borishini 

belgilovchi iqtisodiy qonun aks etadi. Ushbu vazifa davlat tomonidan ish haqini tartibga solish qonun-
qoidalari bilan o‘ta bogʻlangan. 

2. Ragʻbatlantiruvchi vazifa u xodimlarning ish haqining miqdorini sarflaganmehnati bilan bogʻliqligini, 
korxonaning ishlab chiqarish faoliyatini natijalari asosida hisoblanganligini belgilaydi. Ushbu bogʻlanish 
xodimlarning oʻz mehnatlari natijalarini doimo yaxshilashdan manfaatdor boʻlishlariga qaratilgandir.

3. Taqsimlovchi vazifa. Bu vazifa yollanma ishchi va ishlab chiqarish vositalarining egalari orasida iste’mol 
fondlarini taqsimlashda jonli mehnat me’yorlarining aks etishini koʻrsatadi. Ish haqi yordamida ishlab chiqarish 
jarayonida qatnashgan har bir xodimning sarflagan mehnatiga koʻra iste’mol fondidagi shaxsiy ulushi aniqlanadi.

4. Resurslarni taqsimlash vazifasi. Bozor iqtisodiyotiga oʻtish munosabati bilan bu vazifalarning ahamiyati 
oshib bormoqda. U hududlar, iqtisodiyotning tarmoqlari va korxonalar boʻyicha mehnat resurslarini joylashtirishni 
optimallashtirish masalasini hal qiladi.

5. Aholini xaridorgirligini ta’minlash vazifasi. U aholining xaridorgirligini pul mablagʻlari bilan ta’minlash 
orasidagi bogʻliqligini belgilaydi”. [7]

Professor A.Karimov oʻzining “Buxgalteriya hisobi” darsligida korxonaning buxgalteriya oldidagi vazifalariga 
quyidagilarni kiritgan: «mehnat normasi va unga haq toʻlashni hisobga olish, nazorat qilish vazifalari ham 
belgilanadi, bular:

-	 ishbay ishlovchilar va boshqa xodimlarning ish sifatini toʻgʻri va oʻz vaqtida hujjatlar bilan 
rasmiylashtirishni, shuningdek, ish haqini hisoblash va uni belgilangan muddatlarda toʻlash;

-	 hisoblangan ish haqi summalarini va ijtimoiy sugʻurtaga ajratmalarni ishlab chiqarish xarajatlariga 
kiritish uchun xarajatlarning yoʻnalishlari boʻyicha aniq taqsimlash;

-	 ish haqidan byudjetga majburiy toʻlovlarni, shuningdek, korxonaga yetkazilgan moddiy zararni ayrim 
tashkilotlar va jismoniy shaxslar foydasiga toʻgʻri hamda oʻz vaqtida ushlab qolish va oʻtkazish;

-	 xodimlar sonini va ish vaqtidan foydalanishni nazorat qilishni ta’minlash»[8].
Izlanishlarimizga koʻra, tashkilotlarda ishchilar,  ikki guruhga ajratiladi:
1. Asosiy faoliyatdagi xodimlar. Bu xodimlar tarkibiga korxonaning asosiy va yordamchi sexlarning, 

yordamchi ishlab chiqarishlarning asosiy faoliyatida xozmat koʻrsatuvchi xodimlari kiradi.
2. Asosiy boʻlmagan faoliyatdagi xodimlar. Bu turdagi xodimlarga korxonaning asosiy faoliyatidan tashqari 

qoʻshimcha mablagʻ topish uchun asosiy boʻlmagan faoliyatida xizmat koʻrsatadigan xodimlar kiradi.

X U L O S A  V A  T A K L I F L A R
Ishlovchilarga toʻlanadigan mehnat haqini iqtisodiy asoslangan holda oshirib borish asosida, xodimlar 

moddiy manfaatdorligini ta’minlash hozirgi kundagi dolzarb muammolardan hisoblanadi. Moddiy manfaatdorlik 
toʻgʻri yoʻlga qoʻyilganda, yaʻni ishlovchilarning oladigan mehnat haqlaridan qoniqish hissi paydo boʻlgandagina, 
xodimlarning mehnatga boʻlgan munosabati oʻzgarib, mehnat intizomi mustahkamlanib, mehnat unumdorligi 
oshib, umuman korxonada ishlab chiqarish samadorligi oshadi. Bunday maʻsuliyatli vazifani hal etish boshqaruv 
jarayonining samaradorligini oshirishga, boshqaruv tizimini ishonchli va aniq axborotlar bilan ta’minlashga 
xizmat qiluvchi hodimlar bilan mehnatga haq toʻlash hisobi xalqaro standartlar talablari asosida tashkil etishni 
va tahlilini toʻgʻri amalga oshirishni talab etadi.

Mehnat resurslaridan foydalanish darajasini koʻrsatkichlar tizimi orqali aniqlanib, ularni har biri mehnat 
resurslaridan foydalanishning ayrim tomonlarini ifoda etadi. Ularni birgalikda aniqlash va tahlil qilish toʻgʻri 
xulosalar chiqarish va foydali takliflar ishlab chiqishga xizmat qiladi.

